     Язын җылы яңгырдан соң чыккан Салават күпереннән интервью. 
     Җәйге җылы яңгырдан сон күктә,  искиткеч матур булып ,Салават күпере калыкты .Аның матурлыгын курсәгез сез ! Исегез-акылыгыз китәр иде, билләһи.Җитмеш төрле төсләр белән жем-жем итеп балкый ул!
Иң беренче булып , Салават күперен капкадан чыгып килүче нәни кызчык
күреп калды .Ул бу матурлыкка чактан гына һушын югалтмады! Кызчык
чыңлатып көлеп җибэрде дә  дымлы улән өстеннэн Салават күперенэ таба йөгерде. Күк йөзендэ эленеп торган матурлыкка таба йөгерде кыз бала…
Менә ул нәни кыз Салават күпере янына килеп тә җитте.
        -Саумы, саумы ,Салават күпере!
        -Саумы,саумы ,нәни дускай! Нишлэп йорисен?
       -Әгәр Салават күпере чыкса,
         Димәк,  яңгыр яуган урамда.
        Тизрәк урамга чыктым
         Саф һаваны суларга.
      -Нәни дускай, син каян беләсең соң минем яңгыр яуганнан соң чыкканны?
      -Салават күпере -югары дымлылык кырында күзәтелә торганатмосфера.Ул спектрның төрле төсләреннән тора торган күпер(дуга) яки әйләнмәне  хәтерләтә.
       -Ә син боларның барысын да каян беләсең соң?
       -Мин мәктәптә укыйм .Мин боларны табигать белеме  дәресендә үттем.
       -Әәә.Бик яхшы. Ә син минем ничә төстән торганымны беләсеңме соң?
     - Әйе.Беләм.Салават күпере җиде төстән тора.
      - Нәкъ шулай, нәни дускай. Ә нинди төсләрдән?
       -Кызыл,кызгылт-сары,сары,яшел ,сыек зәңгәр ,зәңгәр һәм шәмәхә.
      - Әфарин! Дөп-дөрес!
       -Салават күпере , ә мин синең турыда бер табышмак беләм.
       -Кая әле,нинди табышмак икән? Әйтеп кара әле.
       -Кадак-мазар какмыйча
        Күктә күпер салганнар.
         Иренмичэ буярга ,
         Җиде төскә манганнар.
         Шундый матур буяуны
          Күктә каян алганнар?
      -Хе ,бик кызык бит әле бу.Ә син беләсеңме соң Салават күперенең каян
килеп чыкканын? 
     -Беләм. Салават күпере кояш нурларының атмосферада торучы яңгыр яки томан тамчыларында сынуы аркасында барлыкка килә. Ә син беләсеңме
соң иң башта сине биш төстән тора дип уйлаганнарын?
     -Юююк.Ләкин бик беләсем килә.
     -Иң башта син кызыл ,сары,яшел,зәңгәр һәм шәмәхә төсләрдән
торгансың. Ләкин соңыннан тагын бер төсне (кызгылт -сары) күрәләр, һәм
моны шайтан вәсвәсәсе дип санап, (алтыны ул шайтан саны дип
уйлаган), алты төскә тагын берне өстиләр .
      -Нинди могҗиза!
      - Ә кем сине уйлап тапканын беләсеңме соң?
      - Юк.Кем? 
       - Синең гомуми тасвирламаңны 1611 елда Марк Антоний де Доминис үзенең   китабында бирә.Тәҗрибә күзәтүләре нигезендә ,ул салават күпере тамчының эчке өслегеннән кайтарылу һәм ике тапкыр сыну нәтиҗәсендә (тамчыга кергәндә һәм чыкканда) барлыкка килә дигән фикергә килә.
       - Ничек кызык !!! Ярый, нәни дускай, мина китәргә вакыт.Инде көн дә җылынып килә.Җир өсте дә  кипте. Яңгырлар явып уткэч,  тагын килермен эле.Синең белән  күрешергә мин бик шат булырмын.
       -Минем дә сине кабат күрәсе килә.
      - Сау бул, нәни дускай.
      - Сау бул, Салават күпере, киләсе очрашуларга тиклем!

